
P16 娛樂

正在內地舉行
巡唱的美國

歌 手 Charlie
Puth，前晚在酒店
房間收看電視節
目，正是《愛．回
家之開心速遞》，他
還將看到的片段拍成短片
放上Ig限時動態，旋即引來大
批網民討論：「估唔到Charlie同我同步睇緊
同一樣嘢。」並恭喜《愛》劇演員衝出國
際，更有網民笑指Charlie不用英文字幕，都
看得懂劇情，相當厲害。

姚焯菲希望Charlie睇得開心

前晚有幸現身Charlie Ig限時動態的演員
分別是古佩玲、姚焯菲及周嘉洛，古佩玲受
訪時興奮得先後高呼兩次「OMG」：「Oh

my god！我啱啱先知，有好多朋
友cap咗相 forward畀我，但我都
係今朝先睇到，好興奮呀！估唔到
可以出現喺Charlie Puth嘅限時動態
入面，好震驚，Oh my god！」
姚焯菲說：「非常驚喜，亦好開心

Charlie 支持我哋。好多朋友都有發信息畀
我，佢哋都好驚喜。希望Charlie就算聽唔明
白，都睇得開心。」周嘉洛則說：「聽講佢
巡迴演出緊，應該喺酒店度悶悶地，唔覺意
碌到我哋。」
現年33歲的Charlie憑電影《狂野時速

7》歌曲《See You Again》、《We Don't
Talk Anymore》等爆紅，在亞洲擁有極高人
氣。現時他於內地進行巡迴演出，日前已完
成深圳站。

林憶蓮《迴響Resonance》2025
巡迴演唱會日前在上海體育場開鑼，
由於父母都是上海人，加上憶蓮從小
在有「小上海」之稱的北角成長，故
上海對她非常重要。在Talking環節，
她罕有以上海話與歌迷分享「上海記
憶」，更感動到幾乎失語，在長久的
平復後深情告白：「上海是我生命中
的一部分，很重要的一部分。」從味
蕾記憶到舞台淚水，這座城市早已融
入她的生命。
歷時約3小時演出，在歷久不散

的歡呼中圓滿落幕。一首首唱過的
歌，像時間的膠囊，讓憶蓮40多年音
樂旅程在這個夜晚重新聚合。憶蓮將
會繼續巡演，登陸南京、澳門、長
春、青島、天津、溫州、佛山、合
肥、福州等，期待和更多人一起感受
這場心靈的「迴響」。

《中年好聲音3》亞軍張與辰昨日到新城廣播
做一日實習主持，他表示曾於台灣做過一年多唱
片騎師，都是講普通話，今次則要講廣東話，自
爆報天氣時講得不流暢，更帶點鄉音。提到他的
新歌《深海》前晚推出MV，點擊率超過6萬，他
表示很滿意，但不太着重有多少點擊率，反而想
知歌迷看完MV的感受。談到本月19日在啟德體
藝館舉行《中年好聲音3》演唱會，張與辰表示正
落力綵排，會獻唱新歌《深海》及另一首從未公
開唱過其他歌手的歌。

張與辰報天氣有鄉音

相隔一年半，黃心穎再次推出新歌《看透世間美
事》。早前她接受HOY TV主持俞詠文訪問，透露創作這
首歌時心很累：「當時冇乜自信，有啲迷失嘅感覺，但
依家好好多，因為識得點樣面對同調節情緒。當我面對
唔好嘅情緒，我會直接面對，唔開心就畀自己喊，如果
覺得好煩，就畀3日自己，之後就唔可以再頹落去。要畀
一個期限自己，亦都唔好抑壓情緒，因為累積落去最後
都係會爆！但係就算爆，我都唔會爆老公，因為佢嘅反
彈力都好強，哈哈，咁蠢嘅嘢我唔會做囉！」

黃心穎唔開心爆喊解壓

■張與辰到新城廣播做一日實習主
持。

■憶蓮於上海有很多美好回憶。

美國歌手Charlie Puth睇無綫劇 引爆網民討論

《愛．回家》衝出國際
古佩玲嗌OMG

無綫處境劇《愛．回家之開心速
遞》迎來超級驚喜！美國著名歌手
Charlie Puth前晚在Ig限時動態上載
於酒店房睇《愛》劇的短片，引起網
民熱議，恭喜《愛》劇衝出國際。有
份演出的古佩玲坦言不敢相
信，更開心得先後高呼
兩次「OMG」！

■姚焯菲希望Charlie聽不明白，
也看得開心。

■Charlie（圓圖）在酒店房睇《愛》
劇，欣賞古佩玲與姚焯菲的演出。

林憶蓮唱好上海
感動到講不出聲




